
AKTI OPĆINSKOG VIJEĆA 
 

165. 
 

Na osnovu člana 18. Statuta Općine Maglaj – 
prečišćen tekst („Službene novine Općine Maglaj“, 
broj: 8/07, 3/08 i 6/08), Općinsko vijeće Maglaj na 
sjednici održanoj dana 28.10.2021. godine donosi: 
 

ODLUKU 
o odabiru lokacije za izgradnju mosta preko 
rijeke Bosne između Bradića i Krsnog Polja 

 
 

Član 1. 
Općinsko vijeće općine Maglaj je saglasno da se 
izgradnja mosta preko rijeke Bosne između naselja u 
općini Maglaj Fojnica (D. Bradići) i Gornji Bradići 
na lijevoj obali rijeke Bosne i Krsnog Polja na desnoj 
strani rijeke Bosne opredijeli na lokaciji br. 2 – 
Fojnica, a po preporuci iz „Studije izvodljivosti 
izgradnje mosta preko rijeke Bosne na području 
naselja Bradići, Fojnica i Krsno Polje sa projektnim 
zadatkom za izradu idejnog projekta mosta“ urađene 
2021. godine.    
 

Član 2. 
Ova Odluka stupa na snagu danom donošenja, a ima 
se objaviti u  „Službenim novinama Općine Maglaj“. 
 
Broj: 02-04-1-1843/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
 
166. 
 
Na osnovu člana  363. stav 3. i 4. Zakona o stvarnim 
pravima  ("Službene  novine Federacije  BIH", broj: 
66/13 i 100/13), člana 4. Pravilnika o postupku 
javnog konkursa za raspolaganje  nekretninama  u 
vlasništvu Federacije  Bosne i Hercegovine, 
kantona, općina i gradova  ("Službene novine 
Federacije  BIH", broj: 17/14), člana  18. alineja  6. i 
19. Statuta Općine Maglaj  ("Službene novine 
Općine Maglaj", broj:8/07; 3/08 i 6/08)  člana 39. 
Odluke o građevinskom zemljištu općine  Maglaj 
(„Službene novine Općine  Maglaj“, broj: 4/19 i 
6/19), Općinsko vijeće  Maglaj na sjednici održanoj 
dana 28.10.2021. godine, d o n o s i  
 

ODLUKU 
o zamjeni nekretnina 

 
Član 1. 

Odobrava se, radi  privođenja  zemljišta  namjeni 
Regulacionog plana  tj.  oblikovanja građevinske parcele, 
zamjena nekretnine - zemljišta u vlasništvu  Općine  
Maglaj koje ulazi u sastav građevinske parcele broj 39c  po 
planu parcelacije Djelimične  izmjene  Regulacionog plana 
„Centar Maglaj –sjeverni dio“ ("Službene novine  Općine 
Maglaj“, broj: 6/21), označenog sa: 
 

- k.č.br. 1484/2 „Nova Varoš“ dvorište površine 47 
m2, upisana u p.l. broj 3655 k.o. Maglaj, posjednik 
Općina  Maglaj sa 1/1, po katastru zemljišta, a po 
podacima zemljišne knjige ista je označena sa 
k.č.br. 1484/2 „Nova Varoš“ dvorište površine 47 
m2, upisana u zk. ul. broj  3524 k.o. Maglaj,  
vlasnik  Općina  Maglaj   sa 1/1, 

čija procjenjena prometna vrijednost ukupno iznosi 
4.700,00  KM,  
za nekretninu - zemljište u vlasništvu  Mrvoljak (Naim)  
Nisvete  iz Poljica, općina  Maglaj, koje na terenu 
predstavlja dio trotoara uz ulicu Viteška i već se koristi  
kao javna površina,  označeno sa:  

- k.č.br. 1485/10 „Upravna zgrada“ dvorište 
površine 53 m2, upisana u p.l. broj 3377 k.o. 
Maglaj, posjednik Mrvoljak Naima Nisveta sa 1/1, 
po katastru zemljišta a po podacima zemljišne 
knjige  ista je označena sa k.č.br. 1485/10 
„Upravna zgrada“ dvorište površine 53 m2,upisana 
u zk. ul.  broj 89 k.o. Maglaj, vlasnik Mrvoljak 
(Naim) Nisveta sa 1/1,  

čija procjenjena prometna vrijednost ukupno iznosi 
4.700,00 KM.  
 
Procjena prometne vrijednosti  nekretnina - zemljišta  iz  
stava  1. ovog člana  izvršena je  od  strane  Komisije za  
procjenu prometne vrijednosti nekretnina imenovane  od  
strane   Općinskog  vijeća  Maglaj.   
 
Troškove notarske obrade ugovora o zamjeni nekretnina  
iz  stava  1. ovog  člana  snosi    Mrvoljak (Naim) Nisveta.  

 
Član  2. 

Ovlašćuje se načelnik Općine  Maglaj Mirsad  
Mahmutagić  da u ime Općine  Maglaj,   na osnovu ove 
Odluke i pribavljenog mišljenja Općinskog pravobranioca 
Maglaj, sa Mrvoljak (Naim) Nisvetom iz Poljica, općina 
Maglaj,  zaključi ugovor  o  zamjeni nekretnina iz člana 1. 
ove Odluke, a prema uvjetima  iz  člana 1.  ove Odluke.  
  

Član 3. 
Obavezuje se Mrvoljak (Naim) Nisveta iz Poljica, 
općina Maglaj,  da  u roku od 8 /osam/ dana od dana 
donošenja ove Odluke, uplati troškove postupka – 
naknadu za vršenje usluga u iznosu od 360,00 KM, na 

žiro-račun  Budžeta Općine Maglaj broj 199-046-
00032516-34, naknada za vršenje usluga,  vrsta 
prihoda 722 516, općina  060,  a dokaz o izvršenoj 
uplati dužna  je dostaviti Službi za urbanizam, 
geodetske i imovinsko-pravne poslove  Općine   
Maglaj.   
 

Član 4. 
Za  sprovođenje ove Odluke zadužuju se načelnik 
Općine  Maglaj, Služba Općinskog načelnika i 
Općinskog vijeća i  Služba za  urbanizam, geodetske i 
imovinsko-pravne poslove Općine  Maglaj. 
 

Član  5. 
Ova Odluka  stupa na  snagu  danom donošenja i ima se 
objaviti u  "Službenim novinama  Općine  Maglaj".                              
 
Broj: 02-04-1-1844/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
167. 
 
Na  osnovu člana 7. stav 3. i 4. Zakona o stvarnim 
pravima (“Službene novine Federacije BIH”, broj: 
66/13 i 100/13), člana 10. stav 3. Zakona o cestama 
Federacije Bosne i Hercegovine (“Službene novine 
Federacije BIH”, broj: 12/2010) i člana 18. alineja 6. 
i 19. Statuta Općine Maglaj (“Službene novine 
Općine Maglaj”, broj:8/07, 3/08 i 6/08), Općinsko 
vijeće Maglaj na sjednici održanoj dana 28.10.2021. 
godine, donosi 

 
ODLUKU 

o gubitku statusa javnog dobra u općoj upotrebi 
 

Član 1. 
Utvrđuje se da je izgubila   status   javnog  dobra  u 
općoj   upotrebi   nepokretnost   označena kao: 
 

- k.č.br. 1581/12 „Lug“ ostalo neplodno 
zemljište  površine 60 m2, upisana u 
posjedovni list broj 128 k.o. Liješnica,  
posjednik Javni i nekategorisani putevi sa 
1/1, po katastru zemljišta, a po podacima 
zemljišne knjige ista je označena sa k.č.br. 
1581/12 „Lug“ ostalo neplodno zemljište  
površine 60 m2, upisana u zemljišnoknjižni 
uložak broj 1233 k.o. Liješnica,  JAVNO 
DOBRO sa 1/1.  

     
Član 2. 

Katastar Službe za urbanizam, geodetske i 
imovinsko-pravne poslove Općine Maglaj i 

Zemljišnoknjižni ured Maglaj Općinskog suda u 
Zavidovićima će na nepokretnosti iz člana 1. ove 
Odluke izvršiti brisanje dosadašnjeg upisa, te izvršiti 
uknjižbu prava vlasništva i posjeda u korist Općine 
Maglaj sa 1/1.  
 

Član  3. 
Ova Odluka stupa na snagu danom donošenja i ima 
se objaviti u “Službenim novinama Općine Maglaj”. 
 
Broj: 02-04-1-1845/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
168. 
 
Na osnovu člana  42, 45, 46, 47,48 i 50  Zakona o 
prostornom uređenju i građenju  Zeničko –dobojskog 
kantona ("Službene novine Zeničko-dobojskog 
kantona", broj:  01/14),  člana  18. Statuta Općine 
Maglaj („Službene novine Općine Maglaj“, broj : 
8/07, 3/08 i 6/08) i Odluke o pristupanju djelimičnoj 
izmjeni Regulacionog plana „STARI GRAD“, broj: 
02-04-1-881/21 od 18.05.2021 godine, Općinsko 
vijeće  Maglaj, na sjednici održanoj dana 28.10.2021 
godine d o n o s i 
 

ODLUKU 
o usvajanju djelimične izmjene Regulacionog 

plana “STARI GRAD”  Maglaj 
 

Član  1. 
Ovom Odlukom usvaja se djelimična izmjena 
Regulacionog plana  “STARI GRAD“   Maglaj  
(„Službene  novine Općine Maglaj“ broj: 05/2011). 
Zahtjev LOKMIĆ ENISA Maglaj  
                                                                 

Član  2. 
 Djelimična izmjena Regulacionog plana obuhvata  
područje I zone  Regulacionog plana „STARI 
GRAD“ Maglaj, zemljište označeno sa k.č. 
broj:1659, k.č. broj: 1655 i zemljište označeno sa k.č. 
broj: 1656, K.O. Maglaj.                                                                                                     
Djelimičnom izmjenom Regulacionog plana, se u 
odnosu na opredjeljenu namjenu po Regulacionom 
planu i planiranu izgradnju jedinstvenog stambeno-
poslovnog objekta dimenzija 15,0 x10,0 metara sa 
predviđenim prolazom-pasažom u prizemnom dijelu 
za unutrašnji prostor sa planiranim  parking  
prostorom, koji je lokacijski predviđen tako da 
zahvata zemljište označeno sa k.č.broj:1659 i dio 
zemljišt k.č. broj: 1655, izvršene  izmjene namjene  i 
razmještaja objekata, plana parcelacije, plana 
građevinskih i regulacionih linija i plana saobraćaja. 

Izmjenom se umjesto navedenog jedinstvenog 
stambeno-poslovnog  objekta  opredjeljuje  izgradnja 
jednog  samostalnog  stambeno-poslovnog  objekta 
okvirnih dimenzija 7,0 x 9,0 metara u okviru 
zemljišta k.č. broj: 1659 posjednik Lokmić Enisa i 
dijelu k.č. broj: 1655 posjednik Općina Maglaj, 
Ostali dio zemljišta k.č. broj: 1655 do granice 
građevinske prcele, zemljišta k.č. broj: 1656 bi se 
koristio kao prilazni put sa Trga Alije Izetbegovića u 
unutrašnji dio prostora. 
U okviru označenog obuhvata izvršene su korekcije 
saobraćajnog rješenje koje su prilagođene  
postojećem stanju izgrađenosti, u dijelu Trga Alije 
Izetbegovića prema ulici Mustajbega Uzeirbegovića.  
Prilaz planiranom   objektu  je sa postojećehg Trga 
Alije Izetbegovića. 
 

Član 3. 
Izmjena Regulacionog plana sastoji se od 
Tekstualnog i Grafičkog dijela. 
 
TEKSTUALNI DIO: 

Urbanistička osnova 
Urbanistički koncept izgradnje i uređenja 
prostora 
Smjernice za provođenje djelimične izmjene 
Regulacionog plana „STARI GRAD“  

 
GRAFIČKI DIO: Tematske karte 
- Izvod iz važećeg Regulacionog plana sa 

granicom obuhvata izmjene 
- Postojeće stanje prostornog uređenja 
- Postojeća parcelacija 
- Postojeće stanje infrastrukture 
- Plan parcelacije 
- Plan Namjene i Razmještaja objekata 

      7.  Plan Regulacionih i Građevinskih linija  
      8.  Plan Infrastrukture 
 

Član 4. 
Odluka stupa na snagu osmog dana od dana 
objavljivanja  u „Službenim novinama Općine 
Maglaj“. 
 
Broj: 02-04-1-1846/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
169. 
 
Na osnovu člana  42, 45, 46, 47,48 i 50  Zakona o 
prostornom uređenju i građenju  Zeničko –dobojskog 

kantona ("Službene novine Zeničko-dobojskog 
kantona" broj:  01/14),  člana  18. Statuta Općine 
Maglaj («Službene novine Općine Maglaj» broj : 
8/07, 3/08 i 6/08), i Odluke o pristupanju djelimičnoj 
izmjeni Regulacionog plana „Centar Maglaj –
sjeverni dio“  broj: 02-04-1- 1035/21 od 17.06.2021 
godine, Općinsko vijeće Općine Maglaj, na sjednici 
održanoj dana 28.10.2021 godine d o n o s i 
 

ODLUKU 
o usvajanju djelimične izmjene Regulacionog 

plana “Centar Maglaj –sjeverni dio” 
 

Član  1. 
Ovom Odlukom usvaja se djelimična izmjena 
Regulacionog plana “Centar Maglaj-sjeverni dio“  ( 
„Službene  novine Općine Maglaj“, broj: 08/05). 
Zahtjev HASIĆ ANITA Maglaj 
 

Član  2. 
Djelimična izmjena Regulacionog plana obuhvata  
područje  Regulacionog plana „Centar Maglaj –
sjeverni dio“  i to  prostorni obuhvat podzone B6 – 
individualne stambene i poslovno stambene izgradnje  
u ulici 1 Marta, zemljište označeno sa k.č. broj: 526/1 
BAŠĆA Kuća i zgrada površine 102 m2 i Dvorište 
površine 229 m2, posjednik Hasić (Zijada) Anita i 
zemljište označeno sa k.č. broj. 526/2  površine 252 
m2 ,  k.č. broj: 525/2 površine 134 m2  i k.č. broj: 
525/1 površine 92 m2 čiji je posjednik Općina 
Maglaj.                                                                                                                      
                                                                                                                             
Djelimičnom Izmjenom Regulacionog plana su u 
navedenom prostornom obuhvatu izvršene djelimične 
izmjene namjene i razmještaja objekata i površina, 
plana parcelacije, plana građevinskih i regulacionih 
linija, tako što  se planirani stambeni objekat zbog 
nemogućnosti izgradnje u okviru zemljišta k.č. 
broj:526/2 briše, te dio zemljišta označenog sa k.č. 
broj: 526/2 površine 252 m2 , čiji je posjednik 
Općina Maglaj,  u površini od 125 m2  pripaja 
zemljištu k.č. broj: 526/1 i čini jedinstvenu 
gerađevinsku parcelu za postojeći izgrađeni stambeni 
objekat. 
Druga 1/2 zemljišta k.č. broj: 526/2 površine 126 m2 
pripaja se zemljištu k.č. broj:  525/2 i 525/1   čiji je 
posjednik Općina Maglaj tako da  se za postojeći 
stambeni objekat ( k.č. broj: 525/1) određuje  nova 
građevinska  parcele. 
 

Član 3. 
Izmjena Regulacionog plana sastoji se od 
Tekstualnog i Grafičkog dijela. 
 
TEKSTUALNI DIO: 

Urbanistička osnova 
Urbanistički koncept izgradnje i uređenja 

prostora 
Smjernice za provođenje djelimične izmjene 

Regulacionog plana 
„Centar Maglaj- sjeverni dio“  

 
GRAFIČKI DIO: Tematske karte 
- Izvod iz važećeg Regulacionog plana sa 

granicom obuhvata izmjene 
- Postojeće stanje prostornog uređenja 
- Postojeća parcelacija 
- Postojeće stanje infrastrukture 
- Plan parcelacije 
- Plan Namjene i Razmještaja objekata 

      7.  Plan Regulacionih i Građevinskih linija  
      8.  Plan Infrastrukture 
 

Član 4. 
Odluka stupa na snagu osmog dana od dana 
objavljivanja  u „Službenim novinama Općine 
Maglaj“. 
 
Broj: 02-04-1-1847/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
170. 
 
Na osnovu člana 18. Statuta Općine Maglaj-
prečišćen tekst („Službene novine Općine Maglaj“,  
broj: 8/07, 3/08 i 6/08), Općinsko vijeće Maglaj na 
sjednici održanoj dana 28.10.2021. godine donosi 
 

ODLUKU 
o  radnom vremenu ugostiteljskih objekata na 

području općine Maglaj 
 

Član 1. 
Radno vrijeme ugostiteljskih objekata na području 
općine Maglaj može trajati radnim danima: 
ponedjeljak, utorak, srijeda i četvrtak od 06,00 do 
23,00 sata, a u dane petak, subota i nedjelja, kao i 
vjerske i državne praznike može trajati od 06,00 do 
01,00 sat poslije pola noći. 
 

Član 2. 
Izvođenje muzike uživo u ugostiteljskim objektima 
radnim danima: ponedjeljak, utorak, srijeda i četvrtak 
može trajati do 23,00 sata, a u dane petak, subota i 
nedjelja, kao i vjerske i državne praznike do 24,00 
sata. 
 

 
 

Član 3. 
Upotreba muzike uživo je dozvoljena uz odobrenje 
nadležne općinske službe, kojoj se podnosi zahtjev za 
odobrenje i prilaganje uplatnice o izvršenoj uplati 
administrativne takse, u skladu sa općinskom 
Odlukom o administrativnim taksama. 
 

Član 4. 
U izuzetnim situacijama, održavanja društvenih, 
sportskih, kulturnih i drugih manifestacija koje nisu 
obuhvaćene članom 1. i članom 2. ove Odluke, 
ovlašćuje se načelnik općine da može donijeti 
Odluku o produženju radnog vremena za sve 
ugostiteljske objekte ili po podnesenom zahtjevu. 
 

Član 5. 
Ova Odluka stupa na snagu danom donošenja i ima 
se objaviti u „Službenim novinama Općine Maglaj“. 
 
Broj:02-04-1-1848/21      
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
171. 
 
Na osnovu člana 12. Zakona o javnom redu i miru 
(„Službene novine Zeničko-dobojskog kantona“, 
broj:8/00, 15/03, 11/07, 08/08, 12/16, 4/17 i 6/17) i 
člana 18. Statuta Općine Maglaj-prečišćen tekst 
(„Službene novine Općine Maglaj“,  broj: 8/07, 3/08 
i 6/08), Općinsko vijeće Maglaj na sjednici održanoj 
dana 28.10.2021. godine donosi 
 

ODLUKU 
o izmjeni i dopuni Odluke o javnom redu i miru 

 
Član 1. 

Ovom Odlukom mijenja se i dopunjava Odluka o 
javnom redu i miru broj: 02-05-1-1511/18 od 
04.07.2018.godine („Službene novine Općine 
Maglaj“, broj:6/18). 
 

Član 2. 
U Poglavlju I – Opće odredbe u članu 7. stav 23. 
mijenja se i glasi: 
 
„Izvođenje muzike uživo i upotreba uređaja za 
reprodukciju muzike u ugostiteljskim objektima: 
a) u zatvorenom prostoru u ugostiteljskim objektima  
koji se nalaze u stambeno-poslovnim zgradama ili 
njihovoj neposrednoj blizini od 23,00 do 06,00 sati 
radnim danima: ponedjeljak, utorak, srijeda i 
četvrtak, a u dane petak, subota i nedjelja, kao i 
vjerske i državne praznike od 24,00 do 06,00 sati, uz 

podnošenje zahtjeva nadležnoj općinskoj službi i 
prilaganje uplatnice o izvršenoj uplati 
administrativne takse u skladu sa Odlukom o 
administrativnim taksama. 
b) u baštama ugostiteljskih objekata, koji se nalaze u 
stambeno-poslovnim zgradama ili njihovoj 
neposrednoj blizini od 23,00 do 06,00, a uz upotrebu 
pojačala zvuka od 22,00 do 06,00 sati. 
c) u ugostiteljskim objektima, koji se ne nalaze u 
stambeno-poslovnim zgradama ili njihovoj 
neposrednoj blizini u zatvorenim prostorima od 
24,00 do 06,00 sati, a u baštama tih objekata uz 
upotrebu pojačala zvuka od 23,00 do 06,00 sati. 
 

Član 3. 
U Poglavlju I – Opće odredbe član 8. mijenja se i 
glasi: 
 
„Načelnik općine može donijeti Odluku o produženju 
radnog vremena ugostiteljskih i drugih objekata, u 
izuzetnim situacijama, održavanja društvenih, 
sportskih, kulturnih i drugih manifestacija.“ 
 

Član 4. 
U Poglavlju II – Kaznene odredbe u članu 9. stav 1. 
se dopunjava, tako da se iza broja 13 dodaje broj 17 i 
u stavu 2. se briše broj 34. tako da glasi: 
 
„Za prekršaje iz člana 7. tačka 1, 2, 3, 4, 5, 6, 8, 9, 
10, 11, 12, 13, 17, 19, 20, 22, 24, 25, 26, 27, 28, 29, 
30, 31, 32, 33, 34, 36, 37, određuje se novčana kazna 
u iznosu od 100,00 KM.“ 
 
„Za prekršaje iz člana 7. tačka 14, 15, 16, 18, 21 i 35, 
određuje se novčana kazna u iznosu od 200, 00 KM.“ 
 

Član 5. 
Izmjena i dopuna ove Odluke stupa na snagu osmog 
dana od dana objavljivanja u „Službenim novinama 
Općine Maglaj“. 
 
Broj: 02-04-1-1849 /21    
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
172. 
 
Na osnovu člana 18. alineja 6. i člana 19. Statuta 
Općine Maglaj  („Službene novine  Općine 
Maglaj“, broj   08/07, 2/08 i 6/08 ), a u skladu sa 
Sporazumom o saradnji na sprovođenju državnog 
projekta „Zatvaranje kolektivnih centara kroz 
omogućavanje javnih stambenih rješenja „Projekat 

CEB II” Općinsko vijeće Maglaj, na sjednici 
održanoj dana 28.10.2021.godine donosi 
 

ODLUKU 
 

Član 1. 
(Predmet Odluke) 

Ovom Odlukom ovlašćuje se Načelnik općine 
Maglaj, Mirsad Mahmutagić, da može nesmetano 
davati saglasnosti  za obavljanje  određenih  pravnih 
procedura, te  vršiti sve druge  poslove i  radnje, 
vezane za postupak  upis ograničenja prava 
raspolaganja –zabilježbe zabrane otuđenja, na 
stambenoj jedinici, vlasništvo Općine Maglaj, Ulica 
Kulina Bana bb u Maglaju, a koja je namjenjena  za 
socijalno - neprofitno  stanovanje  te   upisana u 
Zemlješno- knjižni uložak  broj 1770 k.č. broj  
2348/3 „Zgrada i Dvorište”  OKO SAVIĆA 
DOMA,  ukupne površine  500 m2  kod svih 
nadležnih organa, ureda i službi . 
 

Član 2. 
(Izmjene i dopune Odluke) 

Izmjene i dopune ove Odluke vrše se po postupku i 
na način njenog donošenja. 
 

Član 3. 
(Stupanje na snagu) 

Ova Odluka stupa na snagu danom objavljivanja u 
„Službenim novinama Općine Maglaj”.   
       
Broj: 02-04-1-1850/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
173. 
 
Na osnovu člana 61. stav 1.  i  78. Zakona o 
građevinskom zemljištu FBiH ( «Sl. novine 
Federacije BiH» br. 25/03 i 16/04) i člana 18. stav 1. 
alineja 19. Statuta Općine Maglaj ("Službene novine 
Općine Maglaj", broj:8/07; 3/08 i 6/08), rješavajući 
po zahtjevu  Husić  (Iso) Mehmeda iz Kosove, 
općina   Maglaj, u predmetu  utvrđivanja prava 
vlasništva,  Općinsko vijeće Općine Maglaj na 
sjednici održanoj dana 28.10.2021. godine donosi 
                                                              

R J E Š E N J  E 
 

1.  Utvrđuje se pravo vlasništva u korist   Husić  
(Iso) Mehmeda iz Kosove, općina   Maglaj,    
kao graditelja pomoćnog objekta,  na  
građevinskom zemljištu označenom sa: 

- k.č.br. 666/1 „Bašča“ kuća i zgrada površine 

29 m2  i dvorište površine 185 m2 (ukupne 
površine 214 m2), upisana u zemljišnoknjižni 
uložak broj 2317 k.o. Kosova,  vlasništvo   
Općina  Maglaj  sa 1/1, po podacima 
zemljišne knjige,  a po katastru zemljišta   
odnosi  se  na k.č.br. 666/1 „Bašča“ kuća i 
zgrada površine 29 m2  i dvorište površine 
185 m2 (ukupne površine 214 m2),  upisana u 
posjedovni list broj 343 k.o. Kosova, 
posjednik Husić Ise Mehmed sa 1/1.  

 
2. Husić  (Iso) Mehmed iz Kosove, općina 
Maglaj, dužan je platiti naknadu za zemljište iz 
tačke 1. dispozitiva ovog rješenja u iznosu od 
1.070,00 KM  i  to u roku od 8 (osam) dana od 
dana pravosnažnosti ovog rješenja, na žiro račun 
Budžeta Općine Maglaj broj:199-046-
00032516-34 vrsta prihoda 722449.  
 
3.  Na zemljištu iz tačke 1. ovog rješenja, po 
pravosnažnosti ovog rješenja i izmirenim 
obavezama po ovom rješenju, Zemljišnoknjižni 
ured Maglaj Općinskog suda u Zavidovićima će 
brisati iz dosadašnjeg i izvršiti upis u novi 
zemljišnoknjižni uložak  i to:  
 

Pravo vlasništva 
Husić  Mehmed  sin Ise,  iz Kosove, općina   

Maglaj, sa 1/1. 
 

4.  Troškove postupka – taksu za donošenje 
rješenja u iznosu od 100,00 KM  i naknadu  za 
vršenje usluga u iznosu od  260,00 KM dužan je 
u roku od 8 /osam/ dana od dana prijema 
rješenja uplatiti Husić (Iso) Mehmed, na žiro-
račun Budžeta Općine Maglaj broj: 199-046-
00032516-34, taksa za donošenje rješenja - vrsta 
prihoda 722611, naknada za vršenje usluga – 
vrsta prihoda  722 516.   
  

O b r a z l o ž e n j e 
 

Husić (Ise) Mehmed iz Kosove, općina  Maglaj,  
podnio je   dana  31.07.2017. godine   zahtjev  za 
priznavanje vlasništva i gubitak statusa  javnog  
dobra parcele, a kojim traži gubitak  statusa javnog  
dobra  i   priznavanje vlasništva na parceli označenoj  
sa  k.č. br. 666/1 „Bašća“, kuća, zgrada površine 29 
m i dvorište površine  357 m2  (ukupne površine 386 
m2), upisana u   pl. br. 343 k.o. Kosova,   posjednik   
Husić  Ise Mehmed  sa  1/1, po katastru zemljišta ,  
po podacima    zemljišne knjige   ista  se odnosi na 
k.č. br. 666/1 Bašća, kuća i  zgrada  površine  29 m2 
i   dvorište površine 357 m2  (ukupne površine  386 

m2) , upisana u  zk. ul. br. 969  k.o. Kosova,  Javno  
dobro.         
 
U postupku  po predmetnom zahtjevu  održana je 
usmena rasprava  na licu mjesta  dana 21.03.2019. 
godine, na kojoj je  stručno lice za geodetske poslove  
Faris  Habibović,  dipl. ing.  geod.  izvršio  
identifikaciju  i  geodetsko  snimanje faktičkog  
stanja predmetne parcele, te po obradi podataka 
geodetskog snimanja dostavio  nalaz – izjavu na 
zapisnik broj:05-31-6-2276/17 od  11.04.2019.  
godine   sa   skicom lica mjesta  koja je sastavni  dio 
izjave,  u kojoj je   naveo  da je dana 21.03.2019. 
godine na licu mjesta u naselju Kosova, općina 
Maglaj, uz prisustvo stručnih lica, voditelja postupka 
i stranke Husić Mehmeda, izvršena je identifikacija i 
snimanje faktičkog stanja predmetne parcele, te 
nakon obrade geodetskih podataka konstatovao da je 
predmetna parcela, označena sa k.č.br. 666/1 „Bašća“ 
kuća i zgrada površine 29 m2 i dvorište površine 357 
m2 (ukupne površine 386 m2), upisana u posjedovni 
list broj 343 k.o. Kosova, posjednik Husić Ise 
Mehmed sa 1/1, po podacima Katastra zemljišta, a po 
podacima Zemljišne knjige ista se odnosi na k.č.br. 
666/1 „Bašća“ kuća i zgrada površine 29 m2 i 
dvorište površine 357 m2 (ukupne površine 386 m2), 
upisana u zemljišnoknjižni uložak broj 969 k.o. 
Kosova, Javno dobro, u svojoj naravi dijelom 
prilazni put površine 172 m2, koji vodi stambenom 
objektu na nekretnini označenoj sa k.č.br. 671, 
vlasnika i posjednika Husić Rame Sulejmana, a 
dijelom dvorište sa pomoćnim objektom (štala) u 
vlasništvu Husić Ise Mehmeda, površine 214 m2. 
Konstatovao je da stara porodična kuća Husić 
Mehmeda, koja je uplanjena dijelom na k.č.br. 666/1, 
a dijelom na k.č.br. 666/2, više ne postoji na terenu, 
te da su od nje ostali samo temelji. Isto tako, 
pomoćni objekti koji su uplanjeni u katastarskom 
operatu na nekretnini označenoj sa k.č.br. 666/1, na 
terenu ne postoje. Na terenu postoji štala koju je 
snimio, te koja svojim položajem ne odgovara niti 
jednom od uplanjenih objekata na nekretnini 
označenoj sa k.č.br. 666/1. 
  
Podnosilac zahtjeva Husić (Iso) Mehmed, nakon što 
je upoznat sa naprijed navedenim nalazom- izjavom 
stručnog lica za geodetske poslove  Farisa  
Habibovića,  dipl. ing.  geod.  i  skicom sa lica 
mjesta,  je na zapisnik kod Službe za urbanizam, 
geodetske i imovinsko-pravne poslove broj: 05-31-6-
2276/17 od  27.02.2020.  godine,  izjavio  da je 
saglasan  da  se   izvrši cijepanje parcele označene  sa 
k.č. br.  666/1 k.o.  Kosova,  na  način da se iz iste  
izdvoji dio  koji je u naravi   prilazni  put  površine   
172 m2,   a koji  vodi   stambenom  objektu na 
nekretnini  označenoj sa  k.č. br. 671 vlasnika i 
posjednika Husić (Ramo)  Sulejmana,  i  da  taj  dio i 

ostane javno  dobro  - put, a da se  na ostalom   dijelu  
pracele   koji  je  u  naravi  dvorište  sa pomoćnim 
objektom - štalom  koju  je izgradio na  tom  dijelu 
zemljišta, površine   214  m2,  ukine  status  javnog  
dobra i  na istom  mu  se  prizna  pravo  vlasništva  
uz naknadu  po  tržišnoj  cijeni  zemljišta   na   ovoj   
lokaciji.         
Husić  (Ramo) Sulejman  iz Kosove, vlasnik 
stambenog  objekta   na nekretnini  označenoj  sa  
k.č. br. 671 k.o. Kosova, koje je vlasnik i posjednik,  
nakon što je upoznat sa predmetnim  zahtjevom 
Husić (Iso) Mehmeda i naprijed navedenim nalazom- 
izjavom stručnog lica za geodetske poslove  Farisa  
Habibovića, dipl. ing. geod. i skicom   sa lica mjesta,  
je na zapisnik kod Službe za urbanizam, geodetske i 
imovinsko-pravne poslove broj: 05-31-6-2276/17 od  
27.02.2020.  godine,  izjavio  da  on drugog  prilaza 
kući nema,  te da je saglasan  da  se   izvrši  cijepanje 
parcele označene sa k.č. br.  666/1 k.o.  Kosova,  na  
način da se iz iste  izdvoji dio koji je u naravi prilazni  
put  površine 172 m2,  a koji  vodi njegovom 
stambenom  objektu   na nekretnini  označenoj  sa  
k.č. br.   671 k.o.  Kosova,  koje je vlasnik i 
posjednik,  i  da  taj  dio  i  ostane   javno  dobro  - 
put,  a  da se  na ostalom   dijelu  parcele   koji  je  u  
naravi  dvorište  sa pomoćnim objektom - štalom  
koju  je izgradio  podnosilac zahtjeva  Husić   (Ise) 
Mehmed,   na  tom  dijelu   zemljišta, površine   214  
m2,  ukine  status  javnog  dobra  i  na istom Husić  
(Ise) Mehmedu   prizna  pravo  vlasništva.         
 
Stručno lice za urbanizam Jasminka Hajrulahović, 
dipl.ing.arh. dostavila   je izjašnjenje  broj: 05-31-6-
2276/17 od 29.01.2021. godine u kome je  između 
ostalog  navela  da izvršenim uvidom u prostorno 
plansku dokumentaciju utvrđeno je da se predmetno 
zemljište nalazi u obuhvatu Prostornog plana opštine 
Maglaj (“Službeni glasnik opštine Maglaj”, broj: 
2/90 i 1/13). Grafičkim prikazom– karta projekcije 
prostornog uređenja predmetno zemljište se nalazi u 
obuhvatu označenom kao ostala urbana područja sa 
režimom građenja IV stepena i isto nije označeno  
kao  značajno  za općinu Maglaj. U odnosu na 
utvrđeno stanje po planskoj dokumentaciji kao i 
prikazano stanje na licu mjesta konstatovala je da sa 
aspekta prostorno planske dokumentacije nema 
smetnje  da se postojeći put u površini od 172 m2  a 
koji čini dio k.č. broj. 666/1 zadrži kao put  sa 
statusom Javno dobro, a koji vodi do stambenog 
objekta na nekretnini k.č. broj: 671  vlasnika i 
posjednika Husić (Rame) Sulejman, a da se  preostali 
dio zemljišta  k.č. broj:.666/1 površine 214 m2 
odredi kao građevinska parcela. Za izgrađeni objekat 
na predmetnoj parceli se prema odredbama Zakona o 
prostornom uređenju i građenju Zeničko-dobojskog 
kantona i Prostornom planu opštine Maglaj i Odluke 
o provođenju Prostornog plana opštine Maglaj ( 

“Službene novine opštine Maglaj” broj: 2/90  i 1/13) 
može naknadno izdati odobrenje za građnje.                                    
U prilogu navedenog izjašnjenja urbaniste dostavljen 
je Izvod iz Prostornog plana opštine Maglaj, Grafički 
prikaz Plan projekcije prostornog uređenja sa 
označenim predmetnim zemljištem.  
 
Stručno lice za geodetske poslove Faris Habibović, 
dipl. ing. geod. dostavio je nalaz – zapisnik  o dopuni  
izjave, broj 05-31-6-2276/17 od 30.08.2021. godine, 
sa skicim lica mjesta koja je sastavni  dio izjave, u 
kome je naveo da shodno izjavi stručnog lica za 
urbanizam Jasminke Hajrulahović dipl. ing. arh. od 
29.01.2021. godine, gdje se navodi da sa aspekta 
prostorno planske dokumentacije ne postoje smetnje 
da se postojeći put u površini od 172 m2, opisan u 
prethodnoj izjavi stručnog lica za geodetske poslove 
od 11.04.2019. godine, zadrži kao put sa statusom 
Javnog dobra, a da se preostali dio zemljišta odredi 
kao građevinska parcela, te nakon formiranja parcela 
u katastarskom operatu i zemljišnoj knjizi prema 
snimljenom faktičkom stanju na terenu, konstatuje  
da je: 
1. parcela za prilazni put koji je snimljen na terenu i 
vodi stambenom objektu na nekretnini označenoj sa 
k.č.br. 671, vlasnika i posjednika Husić (Ramo) 
Sulejmana, označena sa: 
- k.č.br. 666/3 „Bašča“ prilazni put površine 172 m2, 
koja je po podacima katastra zemljišta upisana u 
posjedovni list broj 343 k.o. Kosova, posjednik Husić 
Ise Mehmed sa 1/1, a po podacima zemljišne knjige 
ista je upisana u zemljišnoknjižni uložak broj 969 
k.o. Kosova, Javno dobro; 
2. parcela za građevinsku parcelu sa pomoćnim 
objektom u vlasništvu Husić Ise Mehmeda, označena 
sa: 

- k.č.br. 666/1 „Bašča“ kuća i zgrada površine 
29 m2  i dvorište površine 185 m2 (ukupne 
površine 214 m2), koja je po podacima 
katastra zemljišta upisana u posjedovni list 
broj 343 k.o. Kosova, posjednik Husić Ise 
Mehmed sa 1/1, a po podacima zemljišne 
knjige ista je upisana u zemljišnoknjižni 
uložak broj 969 k.o. Kosova, Javno dobro. 

Općinsko pravobranilaštvo je u izjašnjenju broj: U. 
3/19 od 01.09.2021. godine, iznoseći  navode  iz  
naprijed navedenih  izjava stručnog  lica za geodeziju 
i izjašnjenja  stručnog  lica  za urbanizam,   izjasnilo 
se da   cijeni  da  su   izjave  stručnih  lica   date u  
skladu sa strukom i   naukom, kao i da su iste 
decidne u svom sadržaju, da nema smetnji da se 
udovolji podnositelju zahtjeva u skladu sa 
prijedlozima i navodima stručnih lica odnosno sve u 
skladu  sa zakonskim  odredbama,  dalje navodeći da 
u postupku  donošenje  odluke  o traženom pravu 
podnositelja zahtjeva, potrebno je u skladu sa  
zakonskim odredbama odlučiti o gubitku statusa 

javnog dobra u općoj upotrebi  na nekretnini pobliže 
označenoj sa k.č. br.  666/1  k.o. Kosova, predlažući 
da se nakon donesene odluke, udovolji   zahtjevu i   
sačini  prijedlog rješenja   u  skladu sa  pozitivnim 
propisima.  
 
Shodno izloženom, kako zemljište  - nekretnina 
označena sa k.č. br. 666/1  k.o. Kosova ukupne 
površine 214 m2 više ne služi kao javno dobro tj. ne 
služi općoj upotrebi,  Općinsko  vijeće  Maglaj je u 
skladu sa svojim nadležnostima donijelo Odluku o  
gubitku  satusa javnog  dobra u općoj upotrebi 
nekretnine označene sa k.č.br. 666/1 k.o. Kosova 
„Bašča“ kuća i zgrada površine 29 m2 i dvorište 
površine 185 m2 (ukupne površine 214 m2), broj:02-
04-1-1637/21 od  23.09.2017.  godine, te je na 
osnovu navedene Odluke na predmetnoj nekretnini 
k.č.br. 666/1 k.o. Kosova brisan status javnog dobra i 
ista  je u zemljišnoj knjizi Zemljišnoknjižnog  ureda  
Maglaj  Općinskog  suda u   Zavidovićima  upisana u 
z.k. ul. br. 2317 k.o. Kosova s pravom vlasništva 
Općina Maglaj  sa  1/1, a što je utvrđeno  uvidom u 
zemljišnoknjižni izvadak  z.k. ul. br. 2317 k.o. 
Kosova. 
 
Podnosilac zahtjeva Husić (Iso) Mehmed je na 
zapisnik broj: 05-31-6-2276/17 od  18.10.2021. 
godine izjavio da  nema  primjedbi na nalaze stručnih 
lica,  niti  na izjavu  Općinskog pravobranioca, niti na 
procjenu urađenu od strane Komisije Općinskog 
vijeća, tražeći da  mu se utvrdi  pravo vlasništva na 
zemljištu označenom  sa k.č. br. 666/1  k.o.  Kosova  
zvana  „Bašča“   kuća i zgrada površine 29 m2 i  
dvorišta površine 185  m2 (ukupne površine  214 
m2)  kao graditelju pomoćnog objekta   - štale  koju  
je izgradio  na tom  zemljištu  bez prava korištenja 
zemljišta radi građenja, uz naknadu za zemljište, a 
pošto je na istoj ukinut status javnog dobra, te da je 
za predmetno zemljište  saglasan platiti naknadu  po  
tržišnoj  cijeni  zemljišta na ovoj lokaciji  a  prema  
procjeni  nadležne  općinske komisije.           
  
Članom 61. Zakona o građevinskom zemljištu 
(''Službene novine Federacije BiH'', broj:25/03 i 
16/04) je propisano da će na građevinskom zemljištu 
u državnoj svojini na kojem je izgrađena zgrada bez 
prava korištenja zemljišta radi građenja, a za koju se 
može naknadno izdati odobrenje za građenje po 
odredbama Zakona o prostornom uređenju, Općinsko 
vijeće utvrditi pravo vlasništva u korist graditelja, 
odnosno njegovog pravnog slijednika, uz obavezu 
plaćanja naknada za dodijeljeno zemljište na 
korištenje i za uređenje građevinskog zemljišta uz 
prethodno raspravljene imovinsko pravne odnose. 
Članom 78. Zakona o građevinskom zemljištu je 
propisano da  odredbe ovog Zakona koje se odnose 

na gradsko građevinsko zemljište  primjenjuju se i na 
ostalo građevinsko zemljište   
Članom 62. 63. i 64. Zakona o građevinskom  
zemljištu  (''Službene novine Federacije BiH'', 
broj:25/03 i 16/04) je između ostalog propisano  da 
se iznos naknade za dodijeljeno gradsko građevinsko 
zemljište utvrđuje rješenjem o dodjeli  tog zemljišta, 
te da se naknada za dodjeljeno gradsko građevinsko 
zemljište  utvrđuje u  skladu sa Zakonom o 
eksproprijaciji.    
Članom 53. Zakona o eksproprijaciji  („Službene 
novine Federacije BIH“, broj: 70/07 i 36/10 )  je 
propisano da naknada za eksproprisano 
poljoprivredno, građevinsko i gradsko  građevinsko 
zemljište  se određuje u novcu  prema tržišnoj cijeni 
takvog zemljišta. 
  
Na osnovu izloženog,  utvrđeno je da postoje uslovi  
da se u skladu  sa odredbama člana 61. i člana 78. 
Zakona o građevinskom zemljištu (''Službene novine 
Federacije BiH'', broj:25/03 i 16/04), a u  vezi sa 
odredbama Zakona o prostornom uređenju i građenju 
Zeničko-dobojskog kantona i Prostornim planom 
opštine Maglaj i Odluke o provođenju Prostornog 
plana opštine Maglaj (“Službene novine opštine 
Maglaj”, broj: 2/90  i 1/13),  utvrdi pravo vlasništva  
na  predmetnom zemljištu u korist podnosioca 
zahtjeva Husić (Iso) Mehmeda   kao graditelja  
pomoćnog objekta  na  istom, a koji objekat  je 
imenovani izgradio bez prava korištenja  zemljišta 
radi građenja.  
 
Naknada za zemljište je obračunata po osnovu 
opredijeljene cijene od strane Općinskog vijeća u 
iznosu od  5 KM za 1 m2 .  
  
Na osnovu izloženog, u skladu sa navedenim 
odredbama Zakona o građevinskom zemljištu FBiH 
(„Službene novine Federacije BiH“, broj: 25/03 i 
16/04) te činjenice  da  za ostalo građevinsko  
zemljište  nije propisana obaveza plaćanja naknade 
za uređenje i rente, izuzev obaveze plaćanja naknade 
za pogodnost (rente)  kod izgradnje poslovnih i 
proizvodih objekata  u obuhvatu ostalog 
građevinskog zemljišta iz člana  65. Odluke o 
građevinskom zemljištu općine  Maglaj („Službene 
novine Općine  Maglaj“, broj: 4/19 i 6/19), što je 
propisano   članom  66.  navedene  Odluke, a koja 
odredba Odluke o građevinskom zemljištu općine 
Maglaj se ne odnosi  na  konkretnu upravnu  stvar, 
odlučeno je  kao  u dispozitivu rješenja.   
  
Troškovi postupka su obračunati u skladu sa tarifnim 
brojem 16. tačka 1. Odluke o općinskim 
administrativnim taksama i tarifi općinskih 
administrativnih taksa („Službene novine Općine 
Maglaj“, broj:  2/19 i 6/21), tarifnim brojem 2.1.1; 

2.8.1. i 4.2.1. Odluke o naknadama za vršenje usluga 
iz oblasti premjera i katastra („Službene novine  
Federacije BiH“, broj: 49/15 ).   
  
Ovo Rješenje  je konačno u upravnom postupku i  
protiv istog  se ne može  uložiti žalba , ali se u roku 
od 30 (trideset) dana od dana prijema istog može 
pokrenuti upravni spor kod Kantonalnog suda u 
Zenici. Tužba se podnosi neposredno Kantonalnom 
sudu u Zenici. 
    
Broj:02-04-1-1851/21    
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
174. 
 
Na osnovu člana 12. stav 3.  Zakona o ministarskim, 
vladinim i drugim imenovanjima  Federacije Bosne i 
Hercegovine („Službene novine Federacije BiH“, 
broj; 34/03 i  65/13), člana 64. Zakona o 
zdravstvenoj zaštiti („Službene novine Federacije 
BiH", 46/10 i 75/13),  člana 18. Odluke o 
postupcima, standardima i kriterijima  imenovanja   
na pozicije u reguliranim organima  Općine Maglaj 
(„Službene novine Općine Maglaj“, broj:2/17) i člana 
18. Statuta Općine Maglaj-prečišćen tekst („Službene 
novine Općine Maglaj“, broj; 8/07, 3/08 i 6/08), a 
nakon provedenog postupka po Javnom oglasu za 
imenovanje/nominovanje kandidata na upražnjene 
pozicije u reguliranim organima Općine  Maglaj  i 
obavijesti Ministarstva zdravstva Zeničko-dobojskog 
kantona, broj: 11-30-6828-14/21 od 
04.10.2021.godine, Općinsko vijeće   Maglaj,  na 
sjednici održanoj dana 28.10.2021. godine,  donosi  
 

RJEŠENJE 
o konačnom imenovanju  člana Upravnog odbora 

JU „Narodna apoteka“  Maglaj 
 

I 
U Upravni odbor JU „Narodna apoteka“  Maglaj 
ispred Ministarstva zdravstva Zeničko-dobojskog 
kantona imenuje se:  
 

1. Ferhat Bradarić,  član  
 

II 
Mandat predsjednika i članova Upravnog odbora JU 
„Dom zdravlja“ Maglaj traje 4 (četiri) godine, od 
dana imenovanja. 
 

 
 

III 
Mandat imenovanog kao člana Upravnog odbora JU 
„Narodna apoteka“ Maglaj, iz reda predstavnika 
Ministarstva zdravstva Zeničko-dobojskog kantona 
traje do isteka mandata predsjednika i člana 
Upravnog odbora JU „Narodna apoteka“ Maglaj, 
imenovanih Rješenjem broj:02-04-1-1044/21 od 
17.06.2021.godine. 
 

IV 
Ovo Rješenje stupa na snagu danom donošenja, a 
objavit će se u „Službenim novinama Općine 
Maglaj“.  
 
Broj:02-04-1-1853/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
175. 
 
Na osnovu člana 30., 33. i 34. Statuta Općine 
Maglaj-prečišćen tekst („Službene novine Općine 
Maglaj“, broj: 8/07, 3/08 i 6/08) i člana 32. 
Poslovnika o radu Općinskog vijeća Maglaj – 
prečišćen tekst („Službene novine Općine Maglaj“, 
broj: 2/09, 1/13 i 2/13), Općinsko vijeće Maglaj na 
sjednici održanoj dana 28.10.2021.godine, donosi  
 

RJEŠENJE 
o razrješenju predsjednika 

Drugostepene stručne komisije 
 

Član 1. 
Saša Mehić razrješava se dužnosti predsjednika 
Drugostepene stručne komisije zbog podnošenja 
ostavke. 

Član 2. 
Ovo Rješenje stupa na snagu danom donošenja i ima 
se objaviti u „Službenim novinama Općine Maglaj“.  
 
Broj:02-04-1-1854/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
176. 
 
Na osnovu člana 30., 33. i 34. Statuta Općine 
Maglaj-prečišćen tekst („Službene novine Općine 
Maglaj“, broj: 8/07, 3/08 i 6/08) i člana 32. 
Poslovnika o radu Općinskog vijeća Maglaj – 
prečišćen tekst („Službene novine Općine Maglaj“, 

broj: 2/09, 1/13 i 2/13), Općinsko vijeće Maglaj na 
sjednici održanoj dana 28.10.2021.godine, donosi  
 

RJEŠENJE 
o imenovanju predsjednika 

Drugostepene stručne komisije 
 

Član 1. 
Aida Ljubović  imenuje se za predsjednika 
Drugostepene stručne komisije. 

 
Član 2. 

Navedena se imenuje do isteka mandata ostalim 
članovima Drugostepene stručne Komisije 
imenovanih Rješenjem broj: 02-45-1-300/21 od  
03.02.2021.godine. 

Član 3. 
Ovo Rješenje stupa na snagu danom donošenja i ima 
se objaviti u „Službenim novinama Općine Maglaj“.  
  
Broj:02-04-1-1855/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

 
 
177. 
 
Na osnovu člana 8.stav 3. alineja 28. Zakona o 
principima lokalne samouprave („Službene novine 
Federacije BiH“, broj: 49/06), te člana 12. stav 
1.alineja 36. i u vezi sa članom 18.stav 1.alineja 10. 
kao i člana 78. stav 1. tačka b) u vezi sa članom 84., 
97. i  102. Statuta Općine Maglaj („Službene novine 
Općine Maglaj“, broj:8/07,3/08 i 6/08)“,  shodno 
primjenjujući članove 17.,18. i 19. Odluke o 
osnivanju-potvrđivanju mjesnih zajednica na 
području općine Maglaj broj: 02-05-1-630/17 od 
28.03.2019. godine, Općinsko vijeće Maglaj na 
sjednici održanoj dana 28.10. 2021.godine donosi 
 
 

ODLUKU 
o imenovanju povjerenika MZ-a na području 

općine Maglaj 
 

Član 1. 
Odlukom Općinskog vijeća Maglaj broj 02-04-1-
1201/21 od 13.07.2021.godine („Službene novine 
Općine Maglaj“, broj 73/21) imenovani su 
povjerenici MZ-a na području općine Maglaj, a 
shodno odlukama Općinskog vijeća i zakonskim 
procedurama, zbog primjene mjera zaštite od COVID 
– 19 i poštivanja mjera i naredbi nadležnih štabova 

civilne zaštite nije došlo do imenovanja rukovodstva 
u određenim MZ-a.  
 
 

Član 2. 
Ovom Odlukom imenuje se: 
 

- za povjerenika MZ Donji Rakovac; - 
BLAGO MIŠIĆ 

- za povjerenika MZ Jablanica; - ASIM 
MEHINAGIĆ 

- za povjerenika MZ Straište; - VAHIDIN 
ČIZMIĆ 

- za povjerenika MZ Krsno polje – Bakotić; - 
MILENKO PERKOVIĆ 

- za povjerenika MZ Bočinja; - BORO 
JEVTIĆ 

- za povjerenika MZ Kosova; - MIRZA 
MEŠIĆ 

- za povjerenika MZ Ravna; - HASAGIĆ 
JASMIN 

- za povjerenika MZ Bradići; - ŠEFIK 
RIDŽAL 

- za povjerenika MZ Radojčić; - ILIJA 
KOŽUL 

- za povjerenika MZ Novi Šeher; - MEHO 
SMAJUKOVIĆ 

- za povjerenika MZ Brezove dane; - 
MUSTAFA BEŠIĆ 

- za povjerenika MZ Čobe; - ALMIN 
SMAILOVIĆ 

- za povjerenika MZ Kopice; - ANEL 
MUJANOVIĆ 

- za povjerenika MZ Maglaj grad; - AZUR 
SMAJIĆ                                               

 
Član 3. 

Povjerenici iz člana 2. ove Odluke će obavljati 
poslove organa Mjesne zajednice za koju su 
imenovani i njihov mandat počinje teći od dana 
31.10.2021.godine.  
 
Povjerenik je dužan provesti proceduru izbora i 
imenovanja organa Mjesne zajednice u skladu sa 
odlukama Općinskog vijeća i zakonskim 
procedurama, a prema uputama i aktima Službe za 
boračko-invalidsku i socijalnu zaštitu, opću upravu i 
društvene djelatnosti Općine Maglaj, u roku od 90 
dana, računajući dan stupanja na snagu ove odluke.  
 

Član 4. 
Obzirom da po članu 102. stav 3. Statuta Općine 
Maglaj („Službene novine Općine Maglaj“, broj: 
8/07, 3/08 i 6/08)“ dana 30.10.2021.godine ističe 
vremenski period od 90 dana za koji su imenovani, 
ukazala se potreba za ponovnim donošenjem ove 
odluke.  

Član 5. 
Ova Odluka stupa na snagu danom donošenja i biti 
će objavljena u „Službenim novinama Općine 
Maglaj“. 
 
Broj:02-04-1-1852/21 
Maglaj, 28.10.2021.godine 
 

PREDSJEDAVAJUĆA 
Svjetlana Zamboni-Radovanović s.r. 

AKTI NAČELNIKA OPĆINE 
 
178. 
 
Na osnovu člana 70. Zakona o organizaciji organa 
uprave u Federaciji BiH („Službene novine 
Federacije BiH“, broj:35/05), člana 42. Statuta 
Općine Maglaj – prečišćen tekst („Službene novine 
Općine Maglaj“, broj:8/07, 3/08 i 6/08), člana 3. 
Zakona o finansiranju političkih stranaka  („Službeni 
glasnik Bosne i Hercegovine“, broj; 95/12), člana 31. 
Odluke o izvršavanju Budžeta Općine Maglaj za 
2021. fiskalnu godinu („Službene novine Općine 
Maglaj“, broj:3/21), člana 3. Odluke o kriterijima, 
mjerilima i načinu finansiranja parlamentarnih grupa 
političkih stranaka i samostalnih vijećnika  u 2021. 
godini, broj 02-04-1-676/21 od 21.04.2021. godine 
(„Službene  novine Općine Maglaj“, broj: 4/21), a u 
vezi sa zahtjevom vijećnika Bešić Mustafe od dana 
23.09.2021.godine, načelnik općine Maglaj, donosi 
 

ODLUKA 
o izmjeni i dopuni Odluke o rasporedu i isplati 

sredstava Budžeta Općine Maglaj za 2021. 
godinu,Pozicija „Finansiranje parlamentarnih 

grupa političkih stranaka i samostalnih vijećnika” 
za 2021.godinu 

 
Član 1. 

U Odluci o rasporedu i isplati sredstava Budžeta 
Općine Maglaj za 2021. godinu, Pozicija 
„Finansiranje parlamentarnih grupa političkih 
stranaka i samostalnih vijećnika” za 2021.godinu, 
broj:06-45-1-309-1/21 od 26.04.2021.godine,  član 3. 
mijenja se i glasi: 
„Shodno članu 2. planirana sredstva u iznosu od 
5.544,48 KM raspoređuju se parlamentarnim 
grupama političkih stranaka i samostalnih vijećnika 
kako slijedi. 

 
 

SDP ................ =  mjesečno = 1.978,59 KM 
SDA ............... =  mjesečno = 1.435,23 KM 
A-SDA .......... =  mjesečno = 647,91 KM 
DF .................. =  mjesečno = 370,69 KM 
SBB................ =  mjesečno = 237,62 KM 
HDZ BiH ....... =  mjesečno = 370,69 KM 
NBL................ =  mjesečno = 370,69 KM 
MUSTAFA 
BEŠIĆ ............ 

 
=  mjesečno 

 
= 

 
133,07 KM 

UKUPNO: =  mjesečno = 5.544,48 KM 
 
Pripadajući iznos sredstava iz stava 1. ovog člana 
parlamentarnim grupama političkih stranaka i 
samostalnih vijećnika transferisat  će se mjesečno sa 
transakcijskog računa Budžeta Općine Maglaj na 
transakcijske račune političkih stranaka kojima 

pripadaju pojedine parlamentarne grupe i 
samostalnih vijećnika. 
 

Član 4. 
Za realizaciju ove Odluke zadužuje se Služba za 
privredu, finansije i razvoj poduzetništva. 
 

Član 5. 
Ova Odluka stupa na snagu danom donošenja i ima 
se objaviti u “Službenim novinama Općine Maglaj”.  
 
Broj: 06-45-1-309-2/21   
Maglaj,  01.10.2021. godine 
 

NAČELNIK OPĆINE 
Mirsad Mahmutagić s.r. 

 
179. 
 
Na osnovu člana 70. Zakona o organizaciji organa 
uprave u Federaciji BiH („Službene novine 
Federacije BiH“, broj:35/05), člana 42. Statuta 
Općine Maglaj – prečišćen tekst („Službene novine 
Općine Maglaj“, broj:8/07, 3/08 i 6/08), člana 3. 
Zakona o finansiranju političkih stranaka  („Službeni 
glasnik Bosne i Hercegovine“, broj; 95/12), člana 31. 
Odluke o izvršavanju Budžeta Općine Maglaj za 
2021. fiskalnu godinu („Službene novine Općine 
Maglaj“, broj:3/21), člana 3. Odluke o kriterijima, 
mjerilima i načinu finansiranja parlamentarnih grupa 
političkih stranaka i samostalnih vijećnika  u 2021. 
godini, broj 02-04-1-676/21 od 21.04.2021. godine 
(„Službene  novine Općine Maglaj“, broj: 4/21), a u 
vezi sa zahtjevom vijećnika Vehabović Elvira od 
dana 01.10.2021.godine, načelnik općine Maglaj,  
donosi  
 

ODLUKA 
o izmjeni i dopuni Odluke o rasporedu i isplati 

sredstava Budžeta Općine Maglaj za 2021. 
godinu, Pozicija „Finansiranje parlamentarnih 

grupa političkih stranaka i samostalnih vijećnika” 
za 2021.godinu 

 
Član 1. 

U Odluci o rasporedu i isplati sredstava Budžeta 
Općine Maglaj za 2021. godinu, Pozicija 
„Finansiranje parlamentarnih grupa političkih 
stranaka i samostalnih vijećnika” za 2021.godinu, 
broj:06-45-1-309-1/21 od 26.04.2021.godine,  član 3. 
mijenja se i glasi: 
„Shodno članu 2. planirana sredstva u iznosu od 
5.544,48 KM raspoređuju se parlamentarnim 
grupama političkih stranaka i samostalnih vijećnika 
kako slijedi. 

SDP................. =  mjesečno = 1.978,59 KM 
SDA .............. =  mjesečno = 1.435,23 KM 
A-SDA ........... =  mjesečno = 647,91 KM 
DF ................. =  mjesečno = 370,69 KM 
SBB ............... =  mjesečno = 237,62 KM 
HDZ BiH........ =  mjesečno = 370,69 KM 
NBL .............. =  mjesečno = 237,62 KM 
MUSTAFA 
BEŠIĆ .......... 

 
=  mjesečno 

 
= 

 
133,07 KM 

ELVIR 
VEHABOVIĆ  

 
=  mjesečno           

 
=        

 
133,07 KM 

UKUPNO: =  mjesečno =   5.544,48 KM 
 
Pripadajući iznos sredstava iz stava 1. ovog člana 
parlamentarnim grupama političkih stranaka i 
samostalnih vijećnika transferisat  će se mjesečno sa 
transakcijskog računa Budžeta Općine Maglaj na 
transakcijske račune političkih stranaka kojima 
pripadaju pojedine parlamentarne grupe i 
samostalnih vijećnika. 
 

Član 4. 
Za realizaciju ove Odluke zadužuje se Služba za 
privredu, finansije i razvoj poduzetništva. 
 

Član 5. 
Ova Odluka stupa na snagu danom donošenja i ima 
se objaviti u “Službenim novinama Općine Maglaj”.
  
Broj: 06-45-1-309-3/21   
Maglaj,  08.10.2021. godine 
 

NAČELNIK OPĆINE 
Mirsad Mahmutagić s.r. 

AKTI JAVNIH USTANOVA 
 
180. 
 
Na osnovu člana 27. i 29. Uredbe sa zakonskom 
snagom o ustanovama ("Službeni list RBiH", broj 
6/92), člana 24. i 26. Pravila Doma kulture „Edhem 
Mulabdić“ Maglaj, uz saglasnost Općinskog vijeća 
Maglaj, broj: 02-04-1-1643/21 od 23.09.2021.godine 
Upravni odbor Doma kulture „Edhem Mulabdić“ 
Maglaj, na sjednici održanoj dana 27.09.2021.godine, 
donosi 
 

RJEŠENJE 
o imenovanju direktora Javne ustanove Dom 

kulture „Edhem Mulabdić“ Maglaj 
 

I 
Za direktora Doma kulture „Edhem Mulabdić“ 
Maglaj imenuje se Dragomir Dunđer, dipl. ing. 
agronomije iz Maglaja. 
 

II 
Mandat imenovanog traje 4 (četiri) godine i počinje 
od 29.09.2021.godine. 
 

III 
Ovo rješenje stupa na snagu danom donošenja. 
 
Obrazloženje: 
 
Konkurs za imenovanje direktora Doma kulture 
„Edhem Mulabdić“ Maglaj je objavljen 
23.07.2019.godine u „Službenim novinama 
Federacije BiH, broj: 58/21“ i dnevnim novinama 
„Oslobođenje“ od 22.07.2021.godine. 
 Komisija za izbor zakazala je intervju za dan 
13.08.2021.godine, nakon čega je sačinila zapisnik, 
predložila rang listu, pisanu preporuku kao i pitanja 
koja će se postaviti kandidatkinji na intervju. 
 
Komisija je nakon provođenja intervjua i utvrđivanja 
rang liste, dostavila zapisnik Upravnom odboru na 
dalje postupanje. 
 
Shodno svemu gore navedenom Upravni odbor od 
Općinskog vijeća Maglaj, kao odgovornog javnog 
službenika, nakon provedene zakonske procedure a 
shodno članu 12. Zakona o ministarskim, vladinim i 
drugim imenovanjima Federacije BiH, tražio je  
saglasnost za konačno imenovanje Dragomira 
Dunđera za direktora JU Dom kulture „Edhem 
Mulabdić“Maglaj. 
 
Općinsko vijeće Maglaj je na sjednici održanoj dana 
23.09.2021.godine, donijelo je Odluku o davanju 
saglasnosti za konačno imenovanje direktora JU 

Dom kulture „Edhem Mulabdić“ Maglaj, broj: 02-
04-1-1643/21 od 23.09.2021.godine. 
 
Iz svega navedenog odlučeno je kao u dispozitivu 
ovog rješenja. 
 
Protiv ovog rješenja imenovani ima pravo prigovora 
Upravnom odboru u roku od 15 dana od dana na 
prijema. 
 
Broj: I/1-71-1/21 
Datum: 27.09.2021.godine 
  

PREDSJEDNIK UPRAVNOG ODBORA 
Josip Jurišić, prof. s.r. 

 

 
181. 
 
Na osnovu člana 32., 36. i 38. Statuta Javne 
ustanove «Dom zdravlja» Maglaj, a nakon 
provedenog zakonskog postupka javnog 
oglašavanja konkursa, te prethodno pribavljene 
pisane saglasnosti Općinskog načelnika Maglaj, 
Upravni odbor Javne ustanove «Dom zdravlja» 
Maglaj, donio je 
 

O D L U K U  
o imenovanju Direktora 

Javne ustanove «Dom zdravlja» Maglaj 
 

I. 
Za Direktora Javne ustanove «Dom zdravlja» Maglaj 
imenuje se VEHABOVIĆ ELVIR, specijalista 
medicinske biohemije iz Maglaja. 
 

II. 
Imenovanje iz tačke I. ove odluke se vrši na period 
od četiri godine počev od 16.09.2021. godine. 
 

III. 
Ova Odluka stupa na snagu danom donošenja. 
 

Obrazloženje 
Dana 03.08. 2021 godine u listu «Dnevni avaz» 
Sarajevo i 06.08 2021. u «Službenim novinama 
FBiH», broj: 62/21, Upravni odbor Javne ustanove 
«Dom zdravlja» Maglaj, raspisao je konkurs za izbor 
i imenovanje Direktora Javne ustanove «Dom 
zdravlja» Maglaj. 
U ostavljenom roku prijavio se samo jedan kandidat i 
to Vehabović dr Elvir, spec. medicinske biohemije, iz 
Maglaja, što je konstatovao Upravni odbor na 
sjednici održanoj dana 10.09.2021. godine. Na 
sastanku nakon održane sjednice Upravni odbor je 
takođe konstatovao slijedeće: 



Broj 9/21 - strana 451 Službene novine Općine Maglaj 29.10.2021. 
 

 
 

− Prijava kandidata je podnijeta u ostavljenom 
roku, 

− Kandidat je priložio validnu dokumentaciju, 
traženu konkursom, 

− Kandidat ispunjava opće i posebne uslove 
tražene konkursom 

Osnov za obavljanje intervjua sa kandidatom jeste 
ponuđeni program rada i razvoja ustanove koji je 
ponudio kandidat za mandatni period, kao i druga 
pitanja koja utiču na rad, organizaciju rada, 
poslovanje odnosno obavljanje osnovne djelatnosti 
ustanove. 
Intervju sa kandidatom obavljen je dana 
10.09.2021.godine, nakon održane 3. sjednice, nakon 
čega je Upravni odbor sumirao ocjenu i mišljenja 
svakog člana Upravnog odbora pojedinačno. 
Dana 10.09.2021. godine Upravni odbor je po 
dnevnom redu 3. sjednice imajući sve naprijed 
izneseno činjenično stanje usaglasio stav da jedini 
kandidat koji se prijavio na konkurs veoma uspješan 
i kvalitetan. Na osnovu toga Upravni odbor nije 
vršio rangiranje kandidata te je jednoglasno podržao 
kandidata Vehabović dr Elvir, spec. medicinske 
biohemije. 
Upravni odbor je zaključio da se uputi zahtjev 
Općinskom načelniku Maglaj za davanje saglasnosti 
da se Vehabović dr Elvir, spec. medicinske 
biohemije imenuje za Direktora Javne ustanove 
«Dom zdravlja» Maglaj u narednom 
četverogodišnjem mandatu. 
Zahtjev za davanje saglasnosti je upućen 13.09.2021. 
godine, a Općinski načelnik Maglaj je aktom broj: 
06-45-1-1566/21 od 15.09.2021. godine dao 
suglasnost da se za Direktora Javne ustanove «Dom 
zdravlja» Maglaj imenuje Vehabović dr Elvir, spec. 
medicinske biohemije iz Maglaja. 
Na osnovu prednjeg činjeničnog stanja Upravni 
odbor je odlučio kao u dispozitivu. 
 
Pravna pouka:  Protiv ove odluke može se 
podnijeti tužba za zaštitu prava Općinskom 
sudu Zavidovići — Odjeljenje u Maglaju u 
roku od osam dana od dana prijema ove 
odluke. 
 
Broj: 11/U0-1602/21 
Datum: 15.09.2021. godine 
 

PREDSJEDNIK UPRAVNOG ODBORA 
Krzić Nermina, doktor stomatologije s.r. 

